
15 -ാം കേരള നിയമസഭ

12 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 891 09-10-2024 - ൽ മറുപടിയ്ക്

ഭക്ഷ്യക്കിറ്റുകളിൽ ഗുണനിലവാരമില്ലാത്ത വെളിച്ചെണ്ണ

ചോദ്യം ഉത്തരം

ശ്രീ. സണ്ണി ജോസഫ് ,
ഡോ. മാത്യു കുഴല്‍നാടൻ,

ശ്രീ. സനീഷ്‍കുമാര്‍ ജോസഫ്,
ശ്രീമതി ഉമ തോമസ്

ശ്രീ ഒ . ആർ. കേളു

(പട്ടിക ജാതി, പട്ടിക വർഗ്ഗ, പിന്നാക്ക വിഭാഗ ക്ഷേമ വകുപ്പ്

മന്ത്രി)

(എ)

ഇടുക്കി ജില്ലയിലെ ആദിവാസി നഗറുകളിൽ മഴക്കാല

ഭക്ഷ്യസഹായ പദ്ധതി പ്രകാരം നൽകിയ

ഭക്ഷ്യക്കിറ്റുകളിൽ ഗുണനിലവാരമില്ലാത്ത വെളിച്ചെണ്ണ

ഉൾപ്പെടുത്തിയതിനാൽ നിരവധി പേർക്ക്

ഭക്ഷ്യവിഷബാധയേറ്റതായ ആക്ഷേപം

ഗൗരവത്തോടെ കാണുന്നുണ്ടോ; വിശദാംശം

ലഭ്യമാക്കുമോ;

(എ) ഉണ്ട്. ഇടുക്കി ജില്ലയിലെ ആദിവാസി നഗറുകളിൽ

മഴക്കാല ഭക്ഷ്യസഹായ പദ്ധതി പ്രകാരം നൽകിയ

ഭക്ഷ്യക്കിറ്റുകളിൽ ഗുണനിലവാരമില്ലാത്ത വെളിച്ചെണ്ണ

ഉൾപ്പെട്ട സംഭവം ശ്രദ്ധയിൽപ്പെട്ടതിനെ തുടർന്ന്

ഭക്ഷ്യ സുരക്ഷാവകുപ്പിനെ വിവരം അറിയിക്കുകയും ടി

വെളിച്ചെണ്ണ സാമ്പിൾ പരിശോധിച്ചതിൽ നിന്നും ടി

എണ്ണയ്ക്ക്, ഭക്ഷ്യയോഗ്യമായ എണ്ണയ്ക്ക് ആവശ്യമായ

സൂചികകൾ ഇല്ലാത്തതാണെന്ന് കണ്ടെത്തിയതിനെ

തുടർന്ന് നടപടി സ്വീകരിക്കുവാൻ ഇടുക്കി

ജില്ലാകളക്ടര്‍ക്കും, ഭക്ഷ്യ സുരക്ഷാവകുപ്പിനും നിര്‍ദ്ദേശം

നല്‍കിയിരുന്നു.

(ബി)

ഭക്ഷ്യക്കിറ്റ് വിതരണത്തിനായി സർക്കാർ

ഏജൻസികളെ ഒഴിവാക്കി സ്വകാര്യ ഏജൻസിയെ

തിരഞ്ഞെടുക്കാനുള്ള കാരണം വ്യക്തമാക്കുമോ;
ഭക്ഷ്യക്കിറ്റ് വിതരണത്തിനായി സ്വീകരിച്ച നടപടികൾ

വിശദമാക്കുമോ;

(ബി) സംസ്ഥാനത്ത് ഭക്ഷ്യസഹായ പദ്ധതി പ്രകാരം

ഭക്ഷ്യക്കിറ്റുകൾ നിലവിൽ വിതരണം ചെയ്തു വരുന്നത്

സർക്കാർ അംഗീകൃത ഏജൻസികളായ സപ്ലൈകോ,
കൺസ്യൂമർ ഫെഡ്, കേരള സംസ്ഥാന പട്ടികജാതി

പട്ടികവർഗ്ഗ വികസന സഹകരണ ഫെഡറേഷൻ

എന്നിവ മുഖേനയാണ്. എന്നാൽ സപ്ലൈകോ ഭക്ഷ്യ

ധാന്യങ്ങൾ കിറ്റുകളായി വിതരണം

ചെയ്യാത്തതിനാലും, കേരള സംസ്ഥാന പട്ടികജാതി

പട്ടികവർഗ്ഗ വികസന സഹകരണ ഫെഡറേഷൻ

എന്ന സ്ഥാപനം, കൺസ്യൂമർ ഫെഡ് എന്ന

സ്ഥാപനം രേഖപ്പെടുത്തിയ നിരക്കിനേക്കാൾ കുറഞ്ഞ

നിരക്ക് നൽകിയതിനാലും, മുൻ വർഷങ്ങളിൽ ടി

സ്ഥാപനം നല്ല രീതിയിൽ ഗുണമേന്മയുള്ള ഭക്ഷ്യ

ധാന്യങ്ങൾ വിതരണം ചെയ്തതിനാലുമാണ് സർക്കാർ

അംഗീകൃത ഏജൻസിയായ കേരള സംസ്ഥാന

പട്ടികജാതി പട്ടികവർഗ്ഗ വികസന സഹകരണ

ഫെഡറേഷൻ എന്ന സ്ഥാപനത്തെ ഭക്ഷ്യക്കിറ്റ്

വിതരണത്തിനായി തെരഞ്ഞെടുത്തത്.

1 of 2



(സി)

ഭക്ഷ്യക്കിറ്റിൽ ഉൾപ്പെടുത്തിയ ഉൽപ്പന്നങ്ങളുടെ

ഗുണനിലവാരം ഉറപ്പാക്കുന്നതിന് സ്വീകരിച്ച

നടപടികൾ വിശദമാക്കുമോ;

(സി) ജില്ലാ ഓഫീസിൽ നിന്നും വിതരണാനുമതി

നൽകിയത് പ്രകാരമുള്ള എല്ലാ ഇനങ്ങളും

ഭക്ഷ്യകിറ്റുകളില്‍ ഉണ്ടോയെന്നും, അവ നിശ്ചിത

അളവിലുണ്ടോയെന്നും ജില്ലാ ഓഫീസർ/ ഫീൽഡ്‌തല

ഉദ്യോഗസ്ഥർ മുഖേന ഭൗതിക പരിശോധന

നടത്താറുണ്ട്. ഗുണനിലവാരം പരിശോധിക്കുന്നതിന്

പട്ടിക വർഗ്ഗ വികസന ഓഫീസുകളിൽ സംവിധാനം

ഇല്ലാത്തിനാല്‍ പ്രസ്തുത പദ്ധതി പ്രകാരം

ഭക്ഷ്യകിറ്റുകൾ വിതരണം ചെയ്യുമ്പോൾ

ഗുണമേന്മയുള്ള സാധനങ്ങളാണ് വിതരണം

ചെയ്യുന്നത് എന്ന കാര്യത്തിൽ കൂടുതൽ

ശ്രദ്ധയുണ്ടാകണമെന്ന് വകുപ്പിന്റെ ജില്ലാ

ഓഫീസർമാർക്ക് കര്‍ശന നിർദ്ദേശം നൽകിയിട്ടുണ്ട്.

(ഡി)

ഭക്ഷ്യവിഷബാധയ്ക്ക് ഉത്തരവാദികളായ

ഉദ്യോഗസ്ഥർക്കും, വിതരണ ഏജൻസിക്കും എതിരെ

സ്വീകരിച്ച നടപടികൾ വിശദമാക്കുമോ?

(ഡി) ഗുണനിലവാരമില്ലാത്ത എണ്ണ വിതരണം നടത്തിയ

ഏജൻസിക്കെതിരെ ഫുഡ് സേഫ്റ്റി ആക്ട് പ്രകാരം

നടപടി സ്വീകരിക്കാൻ ഇടുക്കി ജില്ലാകളക്ടർക്ക്

നിർദ്ദേശം നൽകിയിട്ടുണ്ട്. ഭക്ഷ്യ സുരക്ഷാ വകുപ്പിന്റെ

പരിശോധനയിൽ ഭക്ഷ്യക്കിറ്റിൽ ഉൾപ്പെടുത്തിയ

വെളിച്ചെണ്ണ ഗുണനിലവാരം കുറഞ്ഞതാണെന്ന്

ബോധ്യപ്പെട്ടതിന്റെ അടിസ്ഥാനത്തിൽ

ഗുണനിലവാരം കുറഞ്ഞ എണ്ണ വിതരണം ചെയ്ത

സ്ഥാപനത്തിന് അഡ്‌ജുഡിക്കേറ്റിംങ് ഓഫീസർ &
സബ് ഡിവിഷണൽ മജിസ്ട്രേറ്റ്, ഇടുക്കി ഏഴ് ലക്ഷം

രൂപ പിഴ ഈടാക്കിക്കൊണ്ട് ഉത്തരവായിട്ടുണ്ട്.

കൂടാതെ ഭക്ഷ്യയോഗ്യമല്ലാത്ത എണ്ണ വിതരണം ചെയ്ത

കേരള സംസ്ഥാന പട്ടികജാതി പട്ടികവർഗ്ഗ വികസന

സഹകരണ ഫെഡറേഷനെതിരെ പരാതി

നിലനിൽക്കുന്ന സാഹചര്യത്തിൽ ഇനി ഒരു

നിർദേശം ഉണ്ടാകുന്നതു വരെ സർക്കാർ

സംവിധാനങ്ങൾ ആയ സിവിൽസപ്ലൈസ്

കോർപ്പറേഷൻ, കൺസ്യൂമർഫെഡ്

എന്നിവിടങ്ങളിൽ നിന്ന് ഭക്ഷ്യ സാധനങ്ങൾ വാങ്ങി

പദ്ധതി നടപ്പിലാക്കേണ്ടതാണെന്ന് പ്രോജക്ട്

ഓഫീസർ/ട്രൈബൽഡവലപ്മെന്റ് ഓഫീസർമാർക്ക്

നിർദ്ദേശം നൽകിയിട്ടുണ്ട്.

സെക്ഷൻ ഓഫീസർ

